
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса государство киын кутан эмбур подув вылын лöсьöдöм автономнöй учреждениелы учредительлысь задание лöсьöдан условиеяс да пöрадок йылысь положение вынсьöдöм йылысь

"Автономнöй учреждениеяс йылысь" Федеральнöй оланпас олöмö пöртöм могысь Коми Республикаса Правительство шуис:

1. Вынсьöдны Коми Республикаса государство киын кутан эмбур подув вылын лöсьöдöм автономнöй учреждениелы учредительлысь задание лöсьöдан условиеяс да пöрадок йылысь положение содтöдын индöм серти.
2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

3. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                     В.Торлопов

Сыктывкар

2008 вося май 23 лун

129 №

ВЫНСЬÖДÖМА

Коми Республикаса Правительстволöн

2008 во май 23 лунся 129 №-а шуöмöн

(содтöд)

Коми Республикаса государство киын кутан эмбур подув вылын лöсьöдöм автономнöй учреждениелы учредительлысь задание лöсьöдан условиеяс да пöрадок йылысь 
ПОЛОЖЕНИЕ

1. Тайö Положениеыс индö Коми Республикаса государство киын кутан эмбур подув вылын лöсьöдöм автономнöй учреждение кузя (водзö – автономнöй учреждение) Коми Республикаса Юралысьöн либö Коми Республикаса Правительствоöн лöсьöдöм Коми Республикаса олöмö пöртысь власьт органлы, государственнöй органлы, кутшöмъяс пöртöны олöмö уджсö да полномочиеяссö учредительлысь (водзö – учредитель) задание лöсьöдан условиеяс да пöрадок.
2. Автономнöй учреждениелы задание (водзö – задание) индыссьö медшöр удж серти, мый артыштöма автономнöй учреждениеса уставöн, öти во кадколаст вылö.

3. Учредитель заданиесö лöсьöдігöн тöд вылö босьтö:

а) автономнöй учреждениеöн сетысь услугаясын коланлун йылысь вöзйöмъяс (водзö – услугаяс), кутшöмъяс донъявсьöны потребительясöн прогнозируйтöм услугаяс лыд, öнія услугаяс мында да качество подув вылын да автономнöй учреждениеöн услугаяс сетöм кузя позянлунлöн подув вылын; 
б) учредителькöд сёрнитчöмöн вöрзьöдны позьтöм эмбур либö торъя дона вöрзьöдны позяна эмбур кöртымö сетöм, мый учредитель автономнöй учреждениелы сетö либö автономнöй учреждениеыс ньöбö тайö эмбурсö учредительöн сетöм сьöм тшöт весьтö, мый видзöм вылö учредитель сьöмсö оз могмöд;   
в) öнія финансöвöй воын автономнöй учреждениеöн заданиесö збыльмöдан показательяс;

г) планируйтöм бюджетнöй ассигнованиеяслысь позяна мында, мый индöм ногöн юöртсьö автономнöй учреждение учредитысьлы.
4. Тайö Положениелöн 3 пунктса "а" подпунктын индöм вöзйöмъясыс, а сідзжö отчётнöй финансöвöй воын автономнöй учреждениеясöн олöмö пöртан показательясыс сетсьöны автономнöй учреждение учредитысьлы учредительöн индöм кадколастö. 
5. Заданиеыс лöсьöдсьö учредительöн Россия Федерацияса бюджетнöй кодекслöн 69.2 статьяса положениеяс тöд вылö босьтöмöн Коми Республикаса республиканскöй бюджет йылысь оланпас бала дорö документъяс да материалъяс дасьтöм вылö индöм кадколастö, мый урчитöма "Коми Республикаын бюджетнöй система да бюджетнöй процесс йылысь" Коми Республикаса Оланпаслöн 69 статьяöн.
6. Заданиеыс вынсьöдсьö учредительöн локтан финансöвöй во вылö Коми Республикаса республиканскöй бюджет йылысь оланпас примитöм бöрын да юöртсьö автономнöй учреждениелы сійöс вынсьöдöм бöрын 5 уджалан лун чöжöн.
7. Учредитель вермö вежны заданиесö, тайö кö оз содты бюджетнöй ассигнованиеяссö, мый урчитöма учредительлы услугаяс сетöм вылö лöсялана финансöвöй во вылö Коми Республикаса республиканскöй бюджетын. 
вудж. Исакова  3 022 пас

